
I. DISPOSICIONS XERAIS
PRESIDENCIA DA XUNTA DE GALICIA

LEI 16/2021, do 20 de decembro, do Plan galego de estatistica 2022-2026.

Exposicion de motivos

O artigo 27.6 do Estatuto de autonomia de Galicia recolle a competencia exclusiva da
estatistica para os fins da Comunidade Auténoma. En aplicacién dese artigo, o Parlamento
aprobou a Lei 9/1988, do 19 de xullo, de estatistica de Galicia, modificada polas leis 7/1993,
do 24 de maio, 10/2001, do 17 de setembro, 16/2006, do 27 de decembro, e 8/2011, do 9
de decembro.

No artigo 6 da Lei 9/1988, do 19 de xullo, establécese que o Plan galego de estatistica é
o instrumento de ordenacion e planificacion da actividade estatistica da Comunidade Auto-
noma de Galicia, que sera obxecto de aprobacién polo Parlamento mediante unha lei e que
tera a vixencia establecida nel, ou, no seu defecto, a de catro anos. O artigo 7 da devandita
Lei 9/1988, do 19 de xullo, encoméndalle ao Instituto Galego de Estatistica a elaboracién
do Anteproxecto do Plan galego de estatistica, que sera elevado ao Consello da Xunta para
a sua aprobacion, logo do informe do Consello Galego de Estatistica. A ordenacién e a
planificacidon da actividade estatistica levaranse a cabo mediante a progresiva constitucion
do sistema estatistico, entendendo por tal o conxunto ordenado e integrado de métodos,
procedementos e resultados dos seus axentes institucionais.

O Parlamento aprobou cinco plans para os periodos 1998-2001, 2002-2006, 2007-2011,
2012-2016 e 2017-2021, nos que se fixaban os obxectivos que se debian concretar nos
programas anuais.

Ao se esgotar o quinto plan, procede aprobar un novo para, mediante un sistema de
planificacién por obxectivos, crear, organizar e difundir o cofiecemento estatistico, acorde
coas necesidades das institucions publicas, dos axentes econdmicos e sociais e da cida-
dania. Para acadalo, formulanse obxectivos de tres tipos: informativos, instrumentais e de
calidade.

Os primeiros concrétanse en metas estatisticas para responderen as necesidades de
informacion da sociedade. A planificacion por metas dota o plan da flexibilidade necesaria

para se adaptar a realidade cambiante e facilitar a cooperacion con outros sistemas es-
tatisticos oficiais, de acordo cos compromisos de coherencia, integracion, harmonizacion
e uso eficiente dos recursos publicos. Tamén son obxectivos informativos os vencellados
coas linas de actuacién salientables do plan e coa consideracion das perspectivas de xé-
nero e idade.

Os obxectivos instrumentais fixan as caracteristicas que deben ter os procesos para
organizar, recoller, elaborar e difundir as estatisticas.

E os de calidade establécense de acordo co Codigo de conduta das estatisticas euro-
peas, adoptado polo Comité do Sistema Estatistico Europeo o0 16 de novembro de 2017.

A actividade que se realice en desenvolvemento deste plan axustarase aos principios e
as garantias de interese publico, obxectividade e correccion técnica, obriga de colabora-
cion, segredo estatistico e difusién de resultados, establecidos no capitulo Ill da Lei 9/1988,
do 19 de xullo, de estatistica de Galicia, asi como as recomendacions do Codigo de con-
duta das estatisticas europeas. Formaran parte desta actividade as tarefas de recompila-
cion, elaboracion e ordenacion sistematica da informacién cuantificable, a publicacién e a
difusién de resultados necesarios ou utiles para o cofiecemento cuantitativo, a analise das
realidades demografica, agraria, pesqueira, industrial, comercial, financeira, de servizos,
social, cultural e ambiental de Galicia e, en xeral, calquera cuestion referida as condicidns
de vida, aos fins e as competencias da Comunidade Autdbnoma. Tamén se inclien nesta
categoria as tarefas previas ou complementarias das anteriores que non fosen incluidas
dentro delas, as legalmente exixibles ou tecnicamente necesarias para poder acadar os
requisitos que establecen as normas estatisticas e mais as de innovacion, investigacion e
desenvolvemento técnico, metodoldxico e normalizador no eido estatistico.

Tamén poderan formar parte deste plan as tarefas de interese para o sistema estatistico
que estean conectadas cos retos do Plan estratéxico de Galicia 2021-2030, asi como as
orientadas a mediren o cumprimento dos obxectivos de desenvolvemento sustentable da
Axenda 2030, adoptada pola Asemblea Xeral da Organizacién das Naciéns Unidas, para
por fin & pobreza, protexer o medio e mellorar a vida e as perspectivas das persoas.

Visto o anterior, e como consecuencia da experiencia acumulada nos dous ultimos plans,
coémpre introducir un novo tipo de operacion: a explotacion estatistica do enlazamento de
ficheiros de datos estatisticos, administrativos e/ou doutro tipo, e anovar as operacions de
sintese, co engadido dos indicadores compostos ou sintéticos.

O sistema estatistico provera a informacion para que a cidadania poida exercer os seus
dereitos, orientar a xeraciéon de riqueza e benestar, potenciar a creaciéon de cofiecemento
e favorecer a toma de decisiéns. A inclusion na oferta de informacion estatistica dos meta-
datos necesarios para axudar a comprender o significado dos resultados difundidos contri-
buira a consecucion destes obxectivos.

Alei ten tres titulos, unha disposicion adicional, unha disposicion transitoria, unha dispo-
sicion derrogatoria, duas disposicions derradeiras e tres anexos.

O titulo I consta dun unico capitulo de disposicions xerais, onde se recollen o obxecto
da lei, o seu periodo de aplicacion e as principais definicions.

Os titulos 1l e Il correspondense coas duas dimensions do plan: a planificacion e a or-
denacion da actividade estatistica, respectivamente. O primeiro capitulo do titulo Il agrupa
os obxectivos do plan e o segundo establece como se satisfan mediante os programas
anuais.

O titulo 11l ten catro capitulos sobre os proxectos técnicos e a estatistica oficial, a reco-
llida e a cesion de informacion, a colaboracién institucional e o inventario de operacions e
actividades estatisticas.

Nos anexos figuran a estrutura tematica do plan, a relacion de metas de informacion e
o inventario inicial de operaciéns e actividades.

No proceso de elaboracién desta lei, de acordo co previsto no artigo 46 da Lei 9/1988,
do 19 de xullo, de estatistica de Galicia, o Consello Galego de Estatistica, como érgano
consultivo para asegurar a participacion dos axentes sociais e a relacion entre as persoas
usuarias e a administracion, emitiu un informe favorable sobre o anteproxecto. A participa-
cion cidada promoveuse tamén mediante o Portal de transparencia e Goberno aberto.

Por todo o exposto, o Parlamento de Galicia aprobou e eu, de conformidade co arti-
go 13.2 do Estatuto de autonomia de Galicia e co artigo 24 da Lei 1/1983, do 22 de febreiro,
de normas reguladoras da Xunta e da sua Presidencia, promulgo en nome do rei a Lei do
Plan galego de estatistica 2022-2026.

TITULO |
Disposicions xerais

Artigo 1. Obxecto

1. O obxecto desta lei é aprobar o Plan galego de estatistica (PGE) 2022-2026, o ins-
trumento de ordenacion e planificacion da funcion estatistica para os fins da Comunidade
Auténoma, ao amparo do artigo 27.6 do Estatuto de autonomia de Galicia e da Lei 9/1988,
do 19 de xullo, de estatistica de Galicia.

2. Os obxectivos do PGE 2022-2026 clasificanse en informativos, instrumentais e de
calidade. Os primeiros comprenden as metas de informacion, as perspectivas de xénero e
idade e mais as linas de actuacion salientables.

3. Os obxectivos do PGE 2022-2026 concrétanse nos programas anuais executados
pola organizacion estatistica da Comunidade Auténoma.

4. Forman parte desta organizacion o Instituto Galego de Estatistica (IGE), os 6rganos
estatisticos sectoriais (OES) e o Consello Galego de Estatistica (CGE).

5. A organizacion estatistica desenvolvera as suas relacions internas e externas no mar-
co deste plan.

Artigo 2.  Definiciéns

1. Para cubrir as metas de informacion e ampliar a informacion dispofible sobre Galicia
programaranse anualmente operacions estatisticas (OE) e actividades estatisticas (AE).

2. Para cubrir os outros obxectivos do plan poderanse programar actividades de intere-
se estatistico (AIE).

3. Para os efectos desta lei, enténdese por:

3.1. Operacién estatistica (OE): a que se executa consonte un proxecto técnico e coa
participacién dunha administracion publica galega nalgunha fase previa a difusion.

3.2. Actividade estatistica (AE): a que se executa sen proxecto técnico, pero coa finali-
dade de difundir resultados que contribian a ampliar a informacién estatistica disponible
sobre Galicia.

4. As operacions e as actividades estatisticas deben estar clasificadas dentro das ali-

neas seguintes, ou ser unha combinacion delas:
a) O censo ou a estatistica exhaustiva.
b) A enquisa por mostraxe.
c) A toma directa de datos.

d) A explotacion estatistica de sistemas de informacion, rexistros, microdatos ou direc-

torios.

e) A explotacion estatistica do enlazamento de ficheiros de datos estatisticos, adminis-

trativos e/ou doutro tipo.

f) De sintese: sistema de indicadores, numeros indices, indicadores compostos ou sin-

téticos, contas econdmicas e balances, proxeccions e métodos de estimacion indirecta.
5. As operacions estatisticas pddense programar nos seguintes estados:

a) En implantacion: a operacion con proxecto técnico que se executa por primeira vez.
Este estado permite comprobar se o proxecto técnico € axeitado para conseguir os obxec-

tivos previstos.

b) En curso: a operacion periddica ou irregular con proxecto técnico que da lugar a unha

serie cronoloxica ou permite a comparanza temporal con outros periodos.

c) En cumprimento: a operacion que se executa no marco duns convenios, acordos,
decretos de transferencia ou calquera outro tipo de norma ou vinculo xuridico, de xeito que

as sUas caracteristicas técnicas xa vefien reguladas por outra administracion.

d) En reestruturacion: a operacion en curso ou en cumprimento cuxo proxecto técnico

sufriu cambios substanciais.

6. As operacions e as actividades estatisticas son de difusion obrigatoria.

Artigo 3. Periodo de aplicacion

1. O Plan galego de estatistica 2022-2026 formula obxectivos para o periodo compren-
dido entre 0 1 de xaneiro de 2022 e 0 31 de decembro de 2026. De non se aprobar un novo
ao seu vencemento, quedara prorrogado ata a entrada en vigor do seguinte.

2. O Consello da Xunta aprobara uns programas estatisticos anuais para desenvolver
este plan.

Artigo 4. Avaliacion

O Instituto Galego de Estatistica elaborara un informe de avaliacion do Plan galego de
estatistica, que sometera & consideracion do Consello Galego de Estatistica e pora en co-
Aecemento do Parlamento de Galicia.

De ser o caso, e por peticion do Parlamento, a persoa titular da direcciéon do Instituto
Galego de Estatistica dara conta do dito informe mediante unha comparecencia especifica.

TITULO Il
Planificacion da actividade estatistica

CAPITULO |
Obxectivos

Artigo 5. Obxectivo central

1. O obxectivo central do plan é desenvolver e consolidar o Sistema estatistico publico
galego e acadar un conxunto coherente, rigoroso e actualizado de datos que garanta o
avance no cofiecemento da realidade galega e que responda as demandas de informacion
das institucions publicas, dos axentes econdmicos e sociais e da cidadania, adecuandose
a criterios de economia e de aproveitamento das fontes existentes, minimizando as moles-
tias as persoas informantes e garantindo o segredo estatistico.

2. Este obxectivo central desenvoélvese en:

a) Obxectivos informativos, que comprenden os temas por abordar para responder as
metas de informacion, as perspectivas de xénero e idade e as lifias de actuacion salienta-
bles. Para satisfacelos, os programas incluirdn as operacions e as actividades estatisticas.

As lifas de actuacion salientables poderanse cubrir tamén coas actividades de interese

estatistico.

b) Obxectivos instrumentais, que pretenden acadar metodoloxias mais sélidas e proce-
dementos estatisticos axeitados, diminuir a carga de resposta e aumentar a eficiencia. Para
satisfacer estes obxectivos, os programas incluiran as actividades de interese estatistico.

c) Obxectivos de calidade, que fixan as caracteristicas desexables das estatisticas. Para

satisfacelos, os programas incluiran as actividades de interese estatistico.
Artigo 6. Obxectivos informativos

1. O plan inclue as metas relacionadas no anexo Il, que son os obxectivos especificos
de informacién do quinquenio. Para que a oferta estatistica sexa pertinente e facilite a com-
paranza temporal con outros periodos conservaranse as metas coa difusién dos resultados
do Plan galego de estatistica 2017-2021.

2. As metas de informacion clasificanse nas areas e seccidons tematicas do anexo |. Para
a sua avaliacién consideraranse as operacions e as actividades estatisticas dos programas
coa difusion dos resultados.

3. De conformidade co establecido no artigo 9 do Decreto lexislativo 2/2015, do 12 de
febreiro, polo que se aproba o Texto refundido das disposicions legais da Comunidade Au-
tébnoma de Galicia en materia de igualdade, todas as operacions e actividades estatisticas
deberan ter en conta a perspectiva de xénero. As incluidas nos programas que consideren
os datos sobre as persoas fisicas deberanse recoller e difundir por sexo.

4. De conformidade co establecido no artigo 5 da Lei 5/2021, do 2 de febreiro, de impul-
so demografico de Galicia, introducese a perspectiva de idade na difusiéon de datos sobre
as persoas fisicas, sempre que as restricions técnicas de segredo estatistico e a primacia
da perspectiva de xénero o permitan.

5. Como lifas de actuacion salientables, impulsarase o uso da informacion estatistica
dispofiible para mellorar o seguimento e a avaliacion das politicas publicas e profundarase
na analise das seguintes materias: demografia, estrutura sociolaboral, estrutura sociocul-

tural, cohesion territorial, conxuntura econémica e estrutura econdémica.

Artigo 7.  Obxectivos instrumentais

1. O Instituto Galego de Estatistica (IGE) implantara unha politica de formacion profesio-

nal continua para o persoal estatistico da Comunidade Auténoma.

2. Realizarase a investigacion estatistica e cooperarase coa comunidade cientifica e

con outras institucions para mellorar os métodos e os procedementos.

3. Intensificarase o uso estatistico das fontes administrativas ou doutro tipo e establece-
ranse uns procedementos de colaboracidn entre os seus titulares e as autoridades estatis-

ticas para garantir a calidade da informacion.

4. Utilizaranse as fontes xa existentes e promoveranse as medidas tecnoléxicas, proce-
dementais e formativas que permitan enlazar as distintas fontes de datos, para evitar que

se dupliquen as solicitudes de informacion.

5. Aproveitarase o desenvolvemento das tecnoloxias da informacién e as comunica-
cions para optimizar as formas tradicionais de recollida e difusién dos datos, asi como para

usar as novas fontes de informacion masiva e explorar a sua potencialidade.

6. Intensificaranse a reutilizacion dos datos e as interoperabilidades organizativa, se-

mantica e técnica, para incrementar a eficiencia e moderar os custos.

7. Promoverase a xeorreferenciacion da informacion para avanzar na obtencion de es-

tatisticas espaciais.
8. Consolidaranse e profesionalizaranse os 6rganos estatisticos sectoriais.

Como ferramentas estatisticas de base, en coherencia cos obxectivos instrumentais 3, 4
e 5, e de conformidade co artigo 39 da Lei 9/1988, do 19 de xullo, de estatistica de Galicia,
o IGE podera desenvolver e manter unhas bases de datos sociodemograficas ou empresa-
riais a partir do enlazamento de ficheiros de datos estatisticos, administrativos e/ou doutro
tipo, cuxa finalidade sera programar operacioéns ou actividades a partir da sua explotacion,
garantindo o cumprimento das normativas sobre proteccion de datos persoais e segredo

estatistico.

Artigo 8. Obxectivos de calidade

1. Pertinencia: as estatisticas desefiaranse consonte as necesidades das persoas ou
entidades usuarias e do interese do conxunto da sociedade galega . Analizaranse o intere-
se e a utilidade das estatisticas.

2. Precision e fiabilidade: as estatisticas tentaran reflectir a realidade axeitadamente.
Avanzarase na validacion das operacions e das actividades estatisticas.

3. Oportunidade e puntualidade: as estatisticas divulgaranse consonte un calendario e
seguindo as recomendacions europeas sobre a sia comunicacion.

4. Coherencia e comparabilidade: as estatisticas realizaranse sobre a base de normas
comuns con respecto ao alcance, as definicidons, as unidades e as clasificacions. Promo-
veranse a normalizacién e a homoxeneidade de métodos que permitan comparar a infor-
macion proporcionada polo Sistema estatistico de Galicia verbo do estatal e do europeo.

5. Accesibilidade: as estatisticas difundiranse nun sitio web especifico, acompafiadas de
metadatos. A difusion dos datos realizarase nun formato reutilizable para a persoa usuaria.
Do mesmo xeito, e para facilitar a investigacion e o uso da informacion, asegurarase o ofre-
cemento de microdatos anonimizados das operaciéns ou das actividades que procedan.

6. Transparencia: as estatisticas axustaranse a unha metodoloxia para reforzar a sua
transparencia.

CAPITULO I
Programa estatistico anual

Artigo 9. Contido

1. Para satisfacer os obxectivos do plan, o programa incluira as operacions, as activida-
des estatisticas e as actividades de interese estatistico e considerara outras tarefas vincu-
ladas coas lifias de actuacion salientables. Os resultados das operaciéns e das actividades
estatisticas son de difusion obrigatoria.

2. Nas operacions estatisticas (OE) e actividades estatisticas (AE) especificaranse os
datos seguintes:

a) Os organismos responsables.

b) As metas de informacién ou outros obxectivos informativos.
c) Os obxectivos concretos.

d) Os ambitos de investigacion.

e) A periodicidade.

f) O orzamento aproximado.

g) As formas e os prazos de difusién.

3. Nas operacions figuraran tamén o estado e, de proceder, as persoas ou as entidades
obrigadas a subministraren informacién, asi como as compensacions econdémicas estable-
cidas no artigo 23 da Lei 9/1988, do 19 de xullo, de estatistica de Galicia. As formas e os
prazos de difusidén especificaranse obrigatoriamente nas programadas en curso, en cum-

primento coa difusidn prevista no ano e sempre que sexa posible nas demais operacions.

4. Nas actividades de interese estatistico (AIE) figuraran as lifias de actuacién salienta-

bles e os obxectivos instrumentais ou de calidade que satisfan.
Artigo 10. Aprobacion e vixencia

1. O Instituto Galego de Estatistica elaborara o proxecto de programa estatistico anual,
logo do informe do Consello Galego de Estatistica.

2. O Consello da Xunta, por proposta da persoa titular da Conselleria de Facenda e Ad-
ministracién Publica, aprobara por un decreto o programa estatistico anual.

3. A vixencia do programa coincidira co ano natural, sen prexuizo da sua prérroga res-

pecto das operacions e das actividades que pola sua natureza sexa necesario continuar.
Artigo 11.  Seguimento

O Instituto Galego de Estatistica realizara un informe anual de seguimento do programa
para a sua consideracion por parte do Consello Galego de Estatistica. Deste informe dara-

selle conta ao Parlamento de Galicia.

Artigo 12.  Execucion

1. Os 6rganos da Administracion xeral e as entidades instrumentais do sector publico
autonomico executaran o programa, directamente ou en colaboracion con outras entidades
publicas ou privadas, mediante uns acordos, convenios ou contratos. Todos eles quedaran
obrigados a cumprir o segredo estatistico, incluso despois de rematar os devanditos acor-
dos, convenios ou contratos.

2. O Instituto Galego de Estatistica (IGE) sera, con caracter xeral, o organismo respon-
sable das operacions e das actividades cuxo ambito de investigacion implique simulta-
neamente varios sectores econémicos ou ambitos sociais. As de caracter sectorial seran
executadas preferentemente polos érganos ou polas entidades publicas que sexan compe-
tentes na materia ou que, do exercicio das suas funciéons, obtefan informacién susceptible
de explotacion estatistica. Cando o departamento careza dos medios necesarios para rea-
lizar unha operacion ou unha actividade, o IGE, dentro dos seus recursos, podera levala a
cabo para obter a informacién sobre unha meta insatisfeita.

3. O contido do programa e a sua execucion estaran suxeitos as dispofiibilidades orza-
mentarias e organizativas.

TiTULO 1l
Ordenacion da actividade estatistica

CAPITULO |
Proxecto técnico e estatistica oficial

Artigo 13. Proxecto técnico

1. As operaciéns dos programas disporan dun proxecto técnico, visto polo Consello Ga-
lego de Estatistica e de caracter publico.

2. O proxecto técnico sistematizara os procedementos de execucién de cada operacion.
Este debe especificar os obxectivos informativos, describir como se abordan as perspec-
tivas de xénero e idade e detallar que soporte se utiliza para recoller os datos individuali-
zados.

3. O Instituto Galego de Estatistica (IGE), de acordo cos seus recursos, prestara a sta
asistencia na redaccion dos proxectos do resto dos axentes do sistema e elevaraos a con-
sideracién do Consello Galego de Estatistica.

4. Coa finalidade de construir un sistema integrado de contas econémicas, o IGE partici-
para na elaboracion e execucidn dos proxectos técnicos relativos as operacions de sintese
desta clase.

Artigo 14. Estatistica oficial

1. As operacidns dos programas son oficiais logo da publicacién dos resultados segundo
0 seu proxecto técnico.

2. Os resultados das operaciéns seran difundidos preferentemente polos organismos
responsables. De acordo coas alineas 8 e 9 do artigo 39 da Lei 9/1988, do 19 de xullo, o
Instituto Galego de Estatistica (IGE) podera solicitar estes resultados para a sta recompi-
lacion, almacenaxe e difusion.

3. Deberan ser obxecto de aprobacion expresa os resultados das operacions oficiais
que sexan aplicables obrigatoriamente as relacidns e situaciéns xuridicas en que a Comu-
nidade Autonoma tefia competencia para impolos. Para tal efecto, seguirase o seguinte
procedemento:

a) As propostas de aprobacién seran presentadas polos organismos responsables pe-
rante o IGE, quen emitira un informe preceptivo sobre o cumprimento das normas estatis-
ticas aplicables.

b) O IGE podera requirir dos organismos responsables toda a informacién que conside-
re necesaria para elaborar este informe.

c) De o informe ser favorable, o IGE aprobara con caracter provisional os resultados e
poraos en cofiecemento do Consello Galego de Estatistica e do Consello da Xunta. Se ao
transcorrer 0 prazo de tres meses non se reciben unhas obxeccidons expresas, quedaran
aprobados definitivamente e seran publicados no Diario Oficial de Galicia.

CAPITULO II
Recollida e cesiéon de informacion

Artigo 15. Colaboracion cidada

Sera obrigatoria a colaboracion cidada nas operaciéns dos programas. A dita obriga
debera respectar a normativa vixente e aplicable en materia de protecciéon de datos de
caracter persoal.

A informacion por subministrar axustarase ao establecido nos correspondentes proxec-
tos técnicos, e dentro de cada programa anual especificaranse os colectivos obrigados a

subministrala.
Artigo 16. Datos de orixe estatistica, administrativa ou doutro tipo

Para reducir a carga de resposta das unidades informantes e mellorar a eficiencia da
producién utilizarase como fonte prioritaria de informacién a contida nos ficheiros dispofii-
bles de datos estatisticos, administrativos ou doutro tipo.

Baixo este principio, e para executar os plans e programas estatisticos da Comunidade
Auténoma, o Instituto Galego de Estatistica (IGE) tera dereito a solicitar e obter os datos
contidos nos ficheiros estatisticos, administrativos ou doutro tipo, incluidos os datos per-
soais identificados, dos 6rganos e das entidades do sector publico autonémico, e os seus
titulares prestaranlle a mais rapida e axil colaboracién no proceso. Os ficheiros postos a
disposicién do IGE iran acompafados dos metadatos pertinentes.

Artigo 17. Cesibén da informacién estatistica

Ainformacién sometida ao segredo estatistico soamente se podera ceder para elaborar
unha operacion incorporada nos programas a unidade responsable da sua realizacion,
sempre que sexa necesaria e a unidade forme parte da organizacién estatistica de Galicia.
Tamén se podera ceder informacion no marco de acordos e convenios entre organismos
publicos competentes en materia estatistica.

Para favorecer a investigaciéon cientifica, e de acordo co establecido no artigo 30 da
Lei 9/1988, do 19 de xullo, de estatistica de Galicia, as universidades e os centros de inves-
tigacion reconecidos poderan establecer acordos co Instituto Galego de Estatistica ou, de
ser o caso, con outros érganos ou entidades do sector publico autonémico, para explotar
as bases de datos destinadas a elaborar as estatisticas reguladas pola dita lei. A solicitude
sera asinada pola persoa representante da institucion a que pertenza a persoa respon-
sable da investigacion, e nela deberan concorrer as garantias necesarias para protexer a
seguridade da informacién.

Cando sexa unha terceira persoa a titular da informacién prevista nos dous paragrafos

anteriores, solicitarase a sua autorizaciéon para cedela.

CAPITULO III
Colaboracion institucional

Artigo 18. Colaboracion externa

1. No ambito das suas competencias, a organizacién estatistica de Galicia podera co-
laborar co Instituto Nacional de Estatistica e con outras entidades e organizacions locais,
autonomicas, estatais, europeas ou internacionais. Farase especial énfase na cooperacion
transfronteiriza coa Rexién Norte de Portugal.

2. No ambito das suas competencias, a organizacion estatistica de Galicia podera esta-
blecer unha colaboracién con entidades e organizacions privadas.

Artigo 19. Cooperacion, colaboracion e asistencia no ambito interno

1. O Instituto Galego de Estatistica (IGE) debera ser informado, con caracter previo,
de todos os convenios e acordos que en materia estatistica formalice calquera érgano ou
entidade do sector publico autonémico.

2. As actividades estatisticas derivadas destes convenios ou acordos quedaran ampa-
radas por esta lei e incluiranse nos programas anuais, logo do informe favorable do IGE.

3. O IGE sera informado dos ficheiros de datos para fins estatisticos que os 6rganos
ou as entidades do sector publico autondmico deban remitir a outra administracién. Neste
caso, o IGE recibira unha copia deles.

4. No marco do principio de autoprovision de servizos, o IGE sera consultado previa-
mente sobre os expedientes de contratacion externa que pretendan tramitar os 6rganos
e as entidades do sector publico autonémico para desenvolver algunha das actuaciéns
previstas no catalogo aprobado polo Consello da Xunta de Galicia.

Artigo 20. Planificacion

1. O Instituto Galego de Estatistica e os 6rganos estatisticos sectoriais (OES) que co-
rresponda deberan ser informados previamente de todos os plans de caracter xeral, por
abrangueren varios ambitos ou sectores, que formalicen os 6rganos e as entidades do
sector publico autondmico, cando poidan precisar informacién elaborada ao abeiro dos
instrumentos de planificacion estatistica.

2. Para que o Sistema estatistico de Galicia provexa informacion para estes plans, esta
debera ser incluida nos programas mediante unha operacién ou actividade estatistica, in-
dependentemente de que haxa unha meta de informacién prevista.

Artigo 21. Creacion e modificaciéon de rexistros e sistemas de informacién

Para garantir o cumprimento dos criterios recollidos no artigo 5.1, o Instituto Galego de
Estatistica e o érgano estatistico sectorial que corresponda deberan ser consultados, con
caracter previo, dos rexistros administrativos e dos sistemas de informacion susceptibles
de explotacién estatistica, creados polos 6rganos e as entidades do sector publico autoné-

mico, asi como das modificacions que impliquen cambios na devandita explotacion.

CAPITULO IV
Inventario de operacidns e actividades estatisticas

Artigo 22. Inventario de operacions e actividades estatisticas

1. O inventario sera o marco de actuacion da organizacién estatistica da Comunidade

Auténoma e recollera as operaciéns e as actividades estatisticas dos programas.

2. Os drganos e as entidades do sector publico autonémico facilitaranlle ao Instituto
Galego de Estatistica a informacién sobre a actividade estatistica que realizan, co fin de

contribuir a un maior conecemento desta e de proceder ao seu inventario.
Artigo 23. Contido
1. Nas operacions estatisticas (OE) e nas actividades estatisticas (AE) especificaranse:
a) O nome.
b) Os organismos responsables.
c) As metas de informacion ou os outros obxectivos informativos.
d) Os obxectivos concretos.

e) A periodicidade.

2. O inventario recollera para cada unidade inventariada os indicadores de calidade
calculados por programa.

3. Nas operacions figuraran os proxectos técnicos e, se procede, os cuestionarios.
Artigo 24. Altas

1. No anexo lll figuran as operacions en curso ou en cumprimento e mais as actividades
estatisticas do anterior plan que formaran parte do inventario inicial. As operacions e as
actividades causaran alta no inventario cando aparezan por primeira vez nun programa. As
operacions daranse de alta en implantacion, agas as que se poidan introducir en cumpri-
mento e dispofian da sta metodoloxia.

2. Poderase inventariar unha operacion ou unha actividade cando na normativa de crea-
cién dun rexistro administrativo ou sistema de informacién se estableza a posibilidade de
realizar unha estatistica e se determine o organismo responsable.

Artigo 25. Modificacions

Con cada programa anual modificaranse os datos do inventario. Para cambiar a perio-
dicidade ou deixar de programar unha operacién ou actividade, o organismo responsable
deberalle comunicar ao Instituto Galego de Estatistica estas circunstancias, xustificandoas.
Delas daraselle conta ao Consello Galego de Estatistica.

Disposicion adicional unica. Creacion do Rexistro de Poboacion de Galicia

1. Créase o Rexistro de Poboaciéon de Galicia (RPG), no que constaran os datos do
nome, apelidos, domicilio, sexo e data de hacemento das persoas inscritas nos padréns
municipais de habitantes de todos os concellos galegos.

2. Baseandose nas previsidons sobre as transmisions de datos entre administracions
publicas recollidas no artigo 155 da Lei 40/2015, do 1 de outubro, de réxime xuridico do
sector publico, os datos persoais do RPG seranlle solicitados ao Instituto Nacional de Esta-
tistica, a quen a Lei 7/1985, do 2 de abril, reguladora das bases de réxime local, lle atribue
a coordinacién de todos os padréns municipais.

3. O Instituto Galego de Estatistica (IGE) sera o organismo responsable de manter,
explotar e custodiar o RPG. As persoas interesadas poderan exercer perante o IGE os de-

reitos de acceso, rectificacion, supresion e portabilidade dos seus datos, asi como limitar

Oou oporse ao seu tratamento.

4. O RPG ten como finalidade que os érganos da Administracion xeral e do sector pu-
blico autonémico de Galicia se comuniquen coas persoas interesadas residentes no seu
territorio respecto das relacions xuridico-administrativas derivadas do exercicio das com-
petencias que tefian atribuidas e exclusivamente para asuntos nos cales a residencia ou o
domicilio sexan datos relevantes, asi como tamén a de elaborar as estatisticas reguladas
por esta lei. En todo caso, sera aplicable o disposto no artigo 41.4 da Lei 39/2015, do 1 de
outubro, do procedemento administrativo comun das administracions publicas, nos proce-

dementos iniciados de oficio e s6 para os efectos da sua iniciacion.

5. Agas os supostos previstos nas alineas anteriores, os datos persoais do RPG son
confidenciais e o seu tratamento e a sua libre circulacion rexeranse polo disposto no Re-
gulamento (UE) 2016/679, relativo a proteccion das persoas fisicas no que respecta ao
tratamento de datos persoais e a libre circulacion destes datos, na Lei organica 3/2018,
do 5 de decembro, de proteccion de datos persoais e garantia dos dereitos dixitais, e, con

caracter supletorio, na Lei 40/2015, do 1 de outubro, de réxime xuridico do sector publico.

6. As medidas de seguridade do RPG seran as previstas no Esquema nacional de se-
guridade, de acordo co disposto na disposicién adicional primeira da Lei organica 3/2018,

do 5 de decembro, de proteccion de datos persoais e garantia dos dereitos dixitais.
Disposicion transitoria Unica. Metas de informacién de plans anteriores

A organizacion estatistica da Comunidade Autbnoma podera programar as operacions
e as actividades estatisticas que tenten satisfacer as metas sen difusion do Plan galego de
estatistica 2012-2016 e do Plan galego de estatistica 2017-2021.

Disposicion derrogatoria unica. Derrogacion normativa

Quedan derrogadas as disposiciéns de igual ou inferior rango que se opofian ao pre-
visto nesta lei e, expresamente, a Lei 15/2016, do 28 de xullo, do Plan galego de estatis-
tica 2017-2021, sen prexuizo do que se refire a execucion e ao seguimento do Programa

anual 2021 e & avaliacién do Plan galego de estatistica 2017-2021.

Disposicion derradeira primeira. Habilitacion para o desenvolvemento normativo

Autorizase o Consello da Xunta para que dite as disposicidns necesarias para desen-
volver e executar esta lei.

Disposicion derradeira segunda. Entrada en vigor
Esta lei entrara en vigor o 1 de xaneiro de 2022.

Santiago de Compostela, vinte de decembro de dous mil vinte e un

Alberto Nufez Feijéo
Presidente

ANEXO |
Estrutura tematica

Area 1. Territorio, recursos naturais e medio ambiente
Seccidn 1.1. Territorio e recursos naturais
Seccion 1.2. Medio ambiente

Area 2. Sociedade

Seccion 2.1. Poboacion e fogares
Seccién 2.2. Sanidade

Seccion 2.3. Educacion e capital humano
Seccién 2.4. Traballo

Seccién 2.5. Condiciéns sociais

Seccién 2.6. Cultura, deporte e lecer
Seccién 2.7. Vivenda

Area 3. Estrutura produtiva

Seccion 3.1. Sector agrario

Seccién 3.2. Pesca e acuicultura

Seccion 3.3. Enerxia e industria

Seccién 3.4. Construcion

Seccién 3.5. Servizos de mercado

Seccion 3.6. Administracion publica e outros servizos non de mercado
Seccién 3.7. Mercados e prezos

Seccion 3.8. Actividade empresarial

Seccién 3.9. Sistema de contas

Area 4. Cofiecemento e tecnoloxia
Seccioén 4.1. Sociedade da informacioén
Seccidn 4.2. Ciencia e tecnoloxia

ANEXO Il
Metas de informacion

Area 1. Territorio, recursos naturais e medio ambiente
Seccion 1.1. Territorio e recursos naturais

Territorio

Estradas

Caza e pesca continental

Recursos naturais e biodiversidade

Incendios forestais

Montes vecifiais e comunidades de montes

Estatica e dinamica forestal. Superficies e repoboacions

Seccién 1.2. Medio ambiente
Climatoloxia

Calidade do aire

Reservas e usos das augas

Calidade e depuracion de auga

Residuos urbanos e industriais. Reciclaxe
Habitos e practicas ambientais

Area 2. Sociedade

Seccién 2.1. Poboacion e fogares
Estrutura da poboacion

Dinamica da poboacién

Estrutura dos fogares

Dinamica dos fogares
Proxeccions demograficas

Seccién 2.2. Sanidade

Asistencia sanitaria

Listas de agarda

Estado xeral de saude da poboacion
Morbilidade

Mortalidade por causas
Consumo de drogas e asistencia as persoas drogodependentes

Seccién 2.3. Educacion e capital humano

Ensino preobrigatorio

Ensino obrigatorio

Ensino postobrigatorio non universitario

Acceso a universidade. Oferta e demanda de titulaciéns

Ensino universitario

Transito do sistema educativo ao mercado laboral

Outros tipos de formacion, coa inclusion da realizada no seo das empresas

Seccién 2.4. Traballo

Caracterizacion do mercado laboral

Accidentes laborais e enfermidades profesionais
Salarios e custos laborais

Outras condicions laborais

Flexibilidade na aplicacion das condicions laborais
Concertacién laboral

Eleccions sindicais

Infraccions e sancions

Regulacién de emprego

Persoas traballadoras estranxeiras

Seccion 2.5. Condiciéns sociais

Ingresos e gastos dos fogares

Benestar

Pensions e outras prestacions

Emprego do tempo

Desprazamentos por razon de traballo e outros tipos de mobilidade
Poboacién dependente e segmentos sociais con mais necesidades potenciais
Discapacidade

Violencia de xénero

Conciliacion familiar e laboral

Capital social e participacion cidada

Xustiza e seguridade

Seccién 2.6. Cultura, deporte e lecer
Equipamentos e recursos culturais
Habitos e practicas culturais

Habitos e practicas deportivas e do lecer
Practicas linglisticas

Equipamentos e recursos deportivos

Seccién 2.7. Vivenda
Demanda e acceso a vivenda
Parque de vivendas. Equipamento e caracteristicas

Area 3. Estrutura produtiva

Seccién 3.1. Sector agrario

Superficies agrarias

Efectivos gandeiros

Maquinaria e outro capital agrario

Produciéns e rendementos vexetais

Sacrificio de gando e outras produciéns e rendementos animais
Producion ecoloxica e de calidade

Caracteristicas das explotacions agrarias

Seccién 3.2. Pesca e acuicultura

Buques pesqueiros

Acuicultura

Primeira venda de produtos pesqueiros
Caracteristicas das unidades de producién
Ocupacion no sector da pesca

Seccién 3.3. Enerxia e industria

Subsector industrial relacionado co sector primario
Producion, distribucidon e consumo de enerxia
Outras industrias manufactureiras

Seccioén 3.4. Construcion
Edificacion residencial e non residencial

Secciodn 3.5. Servizos de mercado
Comercio interior

Transporte de mercadorias e de pasaxeiros e pasaxeiras

Infraestruturas turistica e hostaleira

Movemento de viaxeiros e viaxeiras. Ocupacion en establecementos regulamentados e
non regulamentados

Servizos financeiros, servizos as empresas e outros de mercado

Seccion 3.6. Administracion publica e outros servizos non de mercado
Institucions sen fins de lucro

Ingresos tributarios e non tributarios

Recursos e gasto das administraciéns publicas galegas

Recursos e gasto na |+D+l

Seccién 3.7. Mercados e prezos
Intercambios comerciais

Prezos nos sectores produtivos
Prezos no sector externo

Nivel xeral de prezos
Competitividade

Seccién 3.8. Actividade empresarial

Estrutura e caracterizacion do sector empresarial

Conxuntura empresarial

Cooperativas, sociedades laborais e outras formas asociativas

Seccién 3.9. Sistema de contas
Previsions macroeconémicas
Contas econémicas

Marco input-output

Sectores institucionais

Contas satélites

Area 4. Cofiecemento e tecnoloxia

Seccién 4.1. Sociedade da informacion
Sociedade da informacion nos fogares
Sociedade da informacion nas empresas
Sociedade da informacion nas administracions
Sociedade da informacion no sistema educativo
Sociedade da informacion no sistema sanitario

Sociedade da informacion no medio rural

Seccion 4.2. Ciencia e tecnoloxia

[+D+l nas empresas

[+D+l nas administracions

[+D+l na universidade

Comercio externo de produtos tecnoléxicos

ANEXO Il
Operacions e actividades estatisticas consolidadas

1. Operacions estatisticas

Admisiéns a tratamento por consumo de substancias psicoactivas
Afiliacions a Seguridade Social por concello de residencia da persoa afiliada
Analise da mortalidade

Centros especiais de emprego

Cifras poboacionais de referencia

Contas das sociedades mercantis de Galicia

Contas do sector fogares

Contas econémicas anuais

Contas econdémicas trimestrais

Contaxe de vehiculos nas estradas competencia da Comunidade Auténoma
Cooperativas

Datos estatisticos do Sistema universitario de Galicia

Datos sobre ocupacions mais contratadas

Desprazamento transnacional de persoas traballadoras

Eleccions sindicais

Empresas de traballo temporal

Empresas TIC de Galicia

Enquisa a empresas multilocalizadas

Enquisa conxuntural a fogares

Enquisa de ocupacion na pesca

Enquisa de poboacién activa de Galicia (EPA)

Enquisa estrutural a fogares (EEF)

Escenario macroeconémico de Galicia a curto prazo

Estado do planeamento urbanistico dos concellos

Estatistica da administracion electrénica nos concellos galegos
Estatistica da primeira venda de produtos pesqueiros frescos

Estatistica de chamadas ao Centro Integrado de Atencién as Emerxencias 112
Estatistica de construcién de edificios

Estatistica de escolas, casas de oficio e obradoiros de emprego

Estatistica de execucion de medidas xudiciais impostas a menores
Estatistica de familias numerosas

Estatistica de licenzas de pesca e caza

Estatistica de proteccion de menores

Estatistica de sacrificio de gando en matadoiros

Estatistica de violencia de xénero

Estatistica do ensino non universitario en Galicia

Estatistica sobre a administracion electrénica na Xunta de Galicia

Estatistica sobre as persoas beneficiarias da risga e das axudas de inclusion social
Explotacién do Boletin Oficial do Rexistro Mercantil

Explotacién do censo de persoas con discapacidade

Explotacién do directorio de empresas e unidades locais

Explotaciéon do Rexistro de buques pesqueiros da Comunidade Autbnoma
Explotacién do Rexistro de gando bovino

Explotacién do Rexistro de maquinaria agricola

Explotacidn do Rexistro de ovino e cabrun

Explotacién do Rexistro galego da sida

Explotacién do Rexistro galego de interrupciéns voluntarias do embarazo
Explotacién do Rexistro galego de tuberculose

Explotacién do Rexistro sobre prezos declarados polos compradores de leite
Explotacién do Rexistro unico de entidades prestadoras de servizos sociais
Explotacién do Rexistro viticola

Explotacién estatistica do Rexistro de parellas de feito

Indicadores de actividade e de valor engadido bruto (VEB) do sector servizos
Indicadores de cohesién social

Indicadores de multilocalizacién empresarial

Indicadores de seguimento das Directrices de ordenacion do territorio
Indicadores de xénero

Indicadores demogréficos

indices de competitividade

indices de valor unitario para o comercio exterior e intracomunitario
Infracciéns e sancions na orde social

Insercion laboral das persoas tituladas de formacion profesional

Marco input-output

Matriz de contabilidade social

Mortalidade por reaccién aguda ao consumo de drogas

Pensidons da Seguridade Social por concello de residencia da persoa pensionista
Persoal ao servizo da Administracién autonémica

Prezos agrarios

Prezos da terra

Procedementos de despedimento colectivo, suspension de contratos e reducion de xornada
Produto interior bruto municipal

Proxeccions de fogares

Proxeccions de poboacion a curto prazo

Renda municipal do sector fogares

Reservas de auga

Sector cunicola

Sector porcino industrial

Sinistralidade laboral

Sistema de indicadores complementarios para o seguimento do Plan de desenvolvemento rural
Sistema de indicadores da sociedade da informacion

Sistema de indicadores de lonxevidade

Sistema de informacion sobre a lista de espera cirurxica

Sistema de informacion sobre a calidade microbioloxica das zonas de bafio
Situacion das TIC nos centros sanitarios

Sociedades laborais

Superficies agricolas

Taboas de mortalidade

Xestion de residuos de competencia municipal

2. Actividades estatisticas

A sociedade da informaciéon no medio rural
Accesibilidade a vivenda

Actividade industrial en Galicia

Asistencia xuridica gratuita

Balance enerxético

Banco de series de conxuntura

Calidade do aire

Carga de poboacion estacional dos concellos de Galicia
Climatoloxia

Comercio exterior de produtos de alta tecnoloxia

Conciliacions individuais e colectivas

Conxuntura hoteleira en Galicia: analise da demanda, a ocupacién e a rendibilidade em-
presarial

Distribucion espacial das caracteristicas da poboacién de Galicia por cuadricula de 1 km?
EEF. Caracteristicas basicas dos fogares

EEF. Cofiecemento e uso do galego

EEF. Médulo sobre a poboacién dependente

EEF. Novas tecnoloxias

Emprego na Seguridade Social e nas mutualidades

Emprego no sector turistico galego

Enfermidades de declaracién obrigatoria

Enquisa trimestral de fabricaciéon de pensos e consumo de materias primas
EPA. Decil de salarios do emprego principal

EPA. Emprego das persoas con discapacidade

EPA. Estatistica de fluxos da poboacion activa

EPA. Estatistica de mobilidade laboral e xeografica

EPA. Estudo sobre a relacién coa actividade da poboacion xuvenil
EPA. Variables de submostra

Estatistica de bibliotecas publicas

Estatistica de permisos de marisqueo a pé

Estatistica de producion da acuicultura marifa

Estudo sobre salarios

Explotacién da mostra continua de vidas laborais

Explotacién do indice de comercio polo miudo

Explotacién do indice de producién industrial

Explotacién do movemento natural da poboacién

Explotacién do Rexistro de avicultura

Explotacién do Rexistro de contratos laborais

Explotacién dos datos do comercio exterior e intracomunitario
Explotacién dos movementos migratorios

Explotacioén estatistica da informacion tributaria

Galicia aberta: a emigracion en cifras

Incendios forestais

Indicador da intensidade da demanda turistica

Indicadores ambientais

Indicadores de contexto da economia galega

Indicadores de contexto do Plan de desenvolvemento rural

Indicadores de demografia empresarial

Indicadores de innovacion

Informacion do mercado laboral rexistrado

Informacion estatistica do sistema sanitario galego

Informe das variacions do indice de prezos de consumo
Informe do paro rexistrado

Negociacion colectiva

Nomenclator e explotacion do padréon municipal de habitantes
Observatorio da sociedade da informacion e da modernizacion de Galicia
Panorama dos sete grandes concellos

Panorama rural e urbano

Pensidns e outras prestacions

Rendementos de cultivos

Seguimento e analise da construcion

